
САБЗАВОТ МАҲСУЛОТЛАРИНИ ИЧКИ ВА ТАШҚИ БОЗОРЛАРДА 

СОТИШ МЕХАНИЗМИНИ ТАКОМИЛЛАШТИРИШ 

 

В статье рассмотрены механизмы развития овощеводства путём 

стимулирования увеличение размер производства-ориентированной 

деятельности с мероприятием направленные на продажу продуктов и 

пополнение внутреннего  рынка а также обеспечение ценовой стабильности. 

The article describes mechanisms of development of vegetable production by 

stimulating an increase of production-oriented activities with projects aimed to sale 

of products and completion of the internal market as well as ensuring price stability. 

Республикамизда ишлаб чиқарилаётган қишлоқ хўжалиги озиқ-овқат 

маҳсулотларини, хусусан, иссиқхоналарда етиштириладиган сабзавотларнинг 

турлари, таннархи, нархи ва сифати бевосита уларни рақобатбардошлигини 

белгиловчи омиллар ҳисобланади. Ушбу омиллар ичида баҳо омили муҳим 

аҳамият касб этади. 

Маълумки, деҳқонларнинг даромади маҳсулотни сотиш орқали бозорда 

шаклланади. Яъни, маҳсулотни ички ва ташқи бозорда эркин сотиш имконияти 

эга бўлгандагина юқори даромад олиш учун рақобатбардош маҳсулот ишлаб 

чиқаришга интилиши ва қизиқиши ортиб боради.  

Фермер ва деҳқон хўжаликлари томонидан етиштирилган иссиқхона 

сабзавот маҳсулотларини ички бозорда сотишда маҳаллий бозорларда “олиб-

сотар”ларнинг кўплиги натижасида бир томондан, маҳсулот ишлаб 

чиқарувчиларнинг оладиган даромадлари камайса, иккинчи томондан маҳсулот 

баҳоси ишлаб чиқарувчидан то истеъмолчигача боргунча 2-3 баробар ортиб 

кетмоқда, учинчидан, маҳсулот ишлаб чиқарувчининг оладиган даромадининг 

асосий қисмини бозордаги олиб-сотарлар томонидан ўзлаштирилмоқда. Бундан 

ташқари, олиб-сотарларнинг кўплиги натижасида ишлаб чиқарувчилар 

томонидан маҳсулотни бозорга олиб кириш жараёнини қийинлаштирмоқда. 

Етиштирилган сабзавот маҳсулотларини ташиш учун махсус транспорт 

воситаларининг йўқлиги ҳамда тара-қадоқлаш материаллари билан 

таъминланмаганлиги фермер ва деҳқон хўжаликларининг ички бозорга кириши 

учун асосий тўсиқлардан бири бўлиб ҳисобланмоқда.   

Шу билан бирга, мамлакатимизнинг йирик шаҳарлари ва туман 

марказларида сабзавот маҳсулотларини сотиш ярмаркалари ташкил этилмоқда. 

Ушбу ярмаркаларда маҳсулот баҳолари бозор нархига нисбатан арзон 

белгиланмоқда. Бунинг натижасида маҳсулот ишлаб чиқарувчи фермерлар 

бундай савдо ярмаркаларида мажбурий равишда қатнашмоқдалар. Бундан 

ташқари, маҳсулотни ички бозорда сотишнинг муқобил йўллари мавжуд 

эмаслиги сабабли товар ишлаб чиқарувчилар маҳсулот сотишнинг ушбу 

йўлидан фойдаланишга мажбур бўлмоқдалар.  

Фермер хўжаликларида етиштиралётган иссиқхона сабзавот 

маҳсулотларини сотиш даражасини ўрганиш мақсадида Тошкент вилояти 

Зангиота туманида Хасанбой массивидаги бир қатор фермер хўжаликлари 

(“Жабборберди ҳосилот”, “Носир меҳр мурувват”, “Джалилова-Раҳбар” фермер 

хўжаликлари ва бошқалар) раҳбарлари билан суҳбат ўтказилди. Ушбу фермер 

хўжаликлари сабзавотчиликка ихтисослашган.  

Фермер хўжаликлари томонидан ишлаб чиқарилган маҳсулотларнинг 

асосий қисми Тошкент шаҳридаги деҳқон бозорларида сотилади. Маҳсулотни 

сотиш жараёнида ички бозорда “олиб-сотар”ларнинг монополизми ва бозор 

маъмуриятининг маҳсулот етиштирувчиларга бефарқ муносбати сабабли, 

фермерлар ўз маҳсулотини бозор баҳосига (истеъмолчи харид қилиши мумкин 

бўлган) нисбатан 1,5-2 баробар арзонга “олиб-сотарлар”га беришга мажбур 

бўлмоқдалар. Жумладан, 2014 йилнинг март-апрель ойларида фермерлар 

томонидан 1 кг помидор ўртача 4,5-5 минг сўмдан, бодринг 3,5-4,0 минг сўмдан 

ички бозорда олиб сотарларга сотилган, айни вақтда ушбу маҳсулотларнинг 

бозордаги баҳоси мос равишда 7-8 минг сўм, ва 6-7 минг сўм бўлган. 

Бундан ташқари, маҳсулот етиштириш учун сарфланадиган асосий турдаги 

ресурслар баҳолари ҳам йил сайин ошиб бормоқда. Ресурслар ва хизматлар 

нархини маҳсулот баҳосига нисбатан тез суратларда ўсиши: 

- биринчидан, етиштирилаётган маҳсулот таннархини юқори бўлишига;  

- иккинчидан, маҳсулот ишлаб чиқарувчилар даромадларини камайишига;  

- учинчидан, ишлаб чиқарилаётган маҳсулотлар рақобатбардошлигини 

паст бўлишига олиб келмоқда. 

Республикамиздада сабзавот маҳсулотлари экспорти Ўзбекистон 

Республикаси Вазирлар Маҳкамасининг 2009 йил 20 августдаги 238-сонли 

қарори билан ташкил этилган ишчи гуруҳ рухсати билан амалга оширилади.  

Экспорт билан шуғулланувчи хўжалик субъектлари Ўзбекистон 

Республикаси Вазирлар Маҳкамаси томонидан ҳар ойда баённома билан 

тасдиқланадиган экспортёр ташкилотлар рўйхатига киритилиши лозим. Бунда 

экспортёр корхоналари томонидан четга чиқариладиган маҳсулот тури, ҳажми 

ва экспорт қилинадиган нархи белгилаб берилади.  

Миллий экспортёрлар маҳсулотни сотиб олувчи хорижий корхоналар 

билан Вазирлар Маҳкамасининг баённомасида белгиланган нархлардан кам 

бўлмаган баҳода шартнома тузиши ва шартномани ТИАИСВ дан рўйхатдан 

ўтказиши (Вазирлар Маҳкамасининг 31.03.1998 йилдаги №137-сонли қарорига 

асосан) лозим. 

Шартнома рўйхатдан ўтказилгандан сўнг экспортёр корхона маҳсулотни 

сотиб олувчи хорижий ҳамкоридан 100 фоиз олдиндан тўловни амалга ошириш 

бўйича инвойс (фактура)ни расмийлаштиради.  

Экспорт қилувчи ташкилотнинг ҳисоб-рақамига келиб тушган хорижий 

валютанинг 25 фоизи Ўзбекистон Республикаси Марказий банкнинг курси 

бўйича мажбурий сотилади ва маҳсулотни сотиб олиш учун хизмат кўрсатувчи 

банкдан нақд пул олиш имкониятига эга бўлади. Банкдан нақд пул олиш учун 

қуйидаги ҳужжатлар расмийлаштирилади ва банкка тақдим этилади: экспортёр 

корхонани маҳсулот етиштириш учун ўзининг ер майдони мавжудлиги 

тўғрисидаги маҳаллий органлар томонидан бериладиган маълумотнома; сотиб 

олинадиган маҳсулот учун ҳисоб фактураси ва юк хати ҳужжатлари. 

Маҳсулотни экспорт қилиш учун сертификат олишдан ва божхона 

деклерация ҳужжатларини расмийлаштиришдан олдин 100 фоиз аввалдан тўлов 

амалга оширилган бўлиши лозим.  

Юридик шахслар томонидан сабзавот маҳсулотларини экспортини амалга 

оширишни божхона ҳужжатларини расмийлаштириш учун қуйидаги 

ҳужжатлар талаб этилади:  

- масъул орган томонидан рўйхатдан ўтказилган шартнома (договор, 

келишув);  

- божхона юк декларацияси;  

- масъул банк томонидан берилган ҳисоб-китоблар тўғрисидаги 

маълумотнома;  

- транспорт ва юк жўнатиш ҳужжатлари;   

- тувофиқлик сертификати;  

- фитосанитар сертификати;  

- гигиеник сертификат;  

- божхона тўловларини тўланганлигини тасдиқловчи ҳужжатлар. 

Кейинги йилларда иссиқхоналарда етиштирилган сабзавот 

маҳсулотларининг ҳажми ошиб бормоқда. Лекин, маҳсулотларни экспорт 

қилишда қуйидаги салбий омиллар ўз таъсирини ўтказмоқда: 

- маҳсулотларни халқаро стандартларга тўлиқ жавоб бермаслиги; 

- ички бозорни тўлдириш мақсадида маҳсулот экспортини чеклаш;  

- экспорт қилинадиган маҳсулот қийматининг 100 фоизи миқдорида 

аввалдан тўловни амалга ошириш талаб этилиши; 

- маҳсулотларнинг нархлари нисбатан арзон бўлган қўшни давлатларга 

экспорт қилиниши; 

- экспортга чиқариш учун транспорт харажатларининг юқорилиги; 

-  маҳсулотлар экспорти учун инфратузилмаларнинг (сақлаш, қадоқлаш) 

етарли ривожланмаганлиги.  

Юқорида таъкидлаб ўтилганидек, маҳсулот етиштирувчиларнинг 

даромадлари бозорда шаклланади. Лекин, бугунги кунда иссиқхоналарда 

етиштирилган сабзавот маҳсулотларининг ички ва ташқи (экспорт) бозорларда 

сотиш тизими соҳани ривожлантиришнинг ҳаракатлантирувчи кучи сифатида 

намоён бўла олмаётир. Фермер ва деҳқон хўжаликлари бугунги кунда асосий 

турдаги маҳсулот етиштирувчилар ҳисоблансада, урларни ташқи бозорга эркин 

чиқиш имконияти мавжуд эмас.  

Бозорни эркинлаштириш ва маҳсулотни сотишга кўмаклашишга 

йўналтирилган тадбирлар маҳсулот ишлаб чиқариш ҳажмини кўпайтиришни 

ҳамда ички бозорни тўлдириш ва нархларни барқарорлигини таъминлашни 

рағбатлантиради.  

Қиш-баҳор ойларида аҳолини арзон ва сифатли иссиқхона сабзавот 

маҳсулотлари билан таъминлаш муаммосини миллий ва жаҳон бозорларида 



“Иқтисодиёт ва инновацион технологиялар” илмий электрон журнали. № 6, ноябрь-декабрь, 2016 йил 

4 
www.iqtisodiyot.uz 

қиёсий устунлик жиҳатдан талаб юқори бўлган маҳсулотларни ишлаб 

чиқаришга инвестицияларни йўналтириш орқали ҳал этиш лозим. 

Ички бозорда иссиқхона сабзавот маҳсулотларининг баҳоси ишлаб 

чиқарувчиларнинг юқори даромад олишини ҳамда катта ҳажмдаги 

инвестицияларни йўналтиришни етарли даражада таъминламаётган шароитда 

ҳукумат томонидан ушбу турдаги маҳсулотлар экспортини кўпайтиришни 

рағбатлантириш чора-тадбирларини амалга ошириш лозим. Ички бозорни 

тўлдириш ва унда маҳсулотлар баҳосини арзонлаштириш экспортни чегаралаш 

билан эмас, балки ишлаб чиқариш ҳажмини кўпайтиришни рағбатлантириш 

билан тартибга солиниши лозим. Ички бозорда сабзавот маҳсулотлари 

баҳосини арзонлаштириш ва истеъмолчиларни қўллаб-қувватлаш мақсадида 

экспортни чегаралаш тадбирлари бир томонлама характерга эга ва қисқа 

вақтларда самара бераётгандек кўринади. Чунки, ички бозорда маҳсулот 

нархининг кескин тушиб кетиши, ишлаб чиқаришга сарфланган харажатларни 

қопланмаслиги натижасида ишлаб чиқариш ҳажмини камайишига, бу эса ўз 

навбатида, айрим турдаги маҳсулотларни етишмаслигига ва уларнинг ички 

бозордаги нархини ошиб кетиши ва импорт маҳсулотларининг кўпайиши каби 

салбий оқибатларга олиб келиши мумкин [1, 2]. Шуни ҳисобга олиб, 

маҳсулотлар рақобатбардошлигини ошириш учун ички бозордаги нархни 

кескин камайиб кетишини олдини олиш мақсадида, ҳукумат томонидан озиқ-

овқат маҳсулотлари ишлаб чиқаришни субсидиялаш, интервенцион харидларни 

амалга ошириш ёки ишлаб чиқариш харажатларини маълум бир қисмини 

қоплаш орқали ички бозордаги баҳолар тартибга солиниши лозим. Республика 

иқтисодиёти ушбу тадбирларни амалга ошириш имконини бермаётган 

шароитда ишлаб чиқарувчиларга маҳсулотларни экспорт қилиш учун шароит 

яратиш мақсадга мувофиқ.  

Юқоридагиларни ҳисобга олган ҳолда, маҳсулот етиштирувчиларга, 

уларнинг уюшмалари (агрофирмалар)га ташқи бозорга эркин чиқишга рухсат 

бериш орқали маҳсулотлар экспортини такомиллаштириш ва бу жараённи 

рағбатлантириш мақсадга мувофиқ. Бу механизм қуйидаги 1-расмда ўз аксини 

топган. 

Таъкидлаш жоизки, ресурсларга ва қишлоқ хўжалик маҳсулотларига, 

шунингдек, сервис хизмати кўрсатиш нархларини белгилашда ягона илмий 

асосланган услубиёт ишлаб чиқилмаган. Нархларни белгилаш (қишлоқ хўжалик 

маҳсулотларидан ташқари) ресурслар етказиб берувчи ва хизмат кўрсатувчилар 

томонидан эркин белгиланиши, ресурслар ва хизматлар нархларини қишлоқ 

хўжалиги маҳсулотлари нархларига нисбатан ўсиши тез суръатлар билан 

бормоқда. Бу, ўз навбатида, маҳсулот ишлаб чиқарувчиларни молиявий 

ҳолатини ёмонлашувига, тўловларни ўз вақтида амалга оширилмаслигига ва 

агротехник тадбирларни кечикиб сифатсиз ўтказилиши ва пировардида 

маҳсулот сифати ва рақобатбардошлигини паст бўлишига олиб келмоқда [3]. 

Бундай ҳолат қишлоқ хўжалиги ва умуман агросаноат мажмуи иқтисодиётини 

ёмонлашувига олиб келмоқда. Бу муаммолар ўз вақтида кўриб чиқилмаса ва 

кескин чора-тадбирлар қўлланилмас экан соҳанинг молиявий иқтисодиёти яна 

ёмонлашуви мумкин. Шуларни ҳисобга олиб, иқтисодий ислоҳотларни 

навбатдаги босқичида маҳсулотга баҳо белгилаш, қишлоқ хўжалик 

маҳсулотларини ички бозорда сотилишини тартибга солиш ва соҳа 

маҳсулотларини агрофирмалар, фермер ва деҳқон хўжаликлари томонидан 

экспортга олиб чиқиш механизмини такомиллаштириш ва экспорт салоҳиятини 

кўтарилишига ҳал қилиниши зарур бўлган устувор деб қаралиши ва ҳал қилиш 

йўллари ишлаб чиқилиши зарур. 

 

 

 

 

 

 

 

       

           - маҳсулот ҳаракати               

           - пул оқимлари ҳаракати  

           - маҳсулотни экспорти бўйича маълумотларни тақдим этиш 

  

1-расм. Иссиқхона сабзавот маҳсулотлари экспортга чиқаришни таклиф 

этилаётган схемаси 

Хулоса қилганда, аграр соҳа рақобатбардошлигини оширишга баҳо 

механизмини таъсирини ва баҳо шаклланишини такомиллаштириш учун 

қуйидаги чора тадбирларни амалга ошириш мақсадга мувофиқ: 

- қишлоқ хўжалиги, саноат маҳсулотлари ҳамда қишлоқ хўжалигига 

кўрсатиладиган хизматлар баҳоларини ўсиши мутаносиблигини таъминлаш; 

- қишлоқ хўжалиги ишлаб чиқаришига кўрсатиладиган сервис хизматлари 

баҳоларини белгилаш услубиётини такомиллаштириш; 

- сабзавот маҳсулотлари экспортини кўпайтириш, фермер ва деҳқон 

хўжаликлари томонидан маҳсулотни экспорт қилишга рухсат бериш;  

- қишлоқ хўжалик маҳсулотлари баҳолари бозорда пастлаган ва ишлаб 

чиқарувчилар даромадлари таъминланмаган ҳолатларда давлат томонидан 

маҳсулотларни захирага сотиб олиш орқали харид интервенция тадбирларини 

амалга ошириш; 

- маҳсулотларни бозор баҳоларини юқори ва қуйи чегараларини давлат 

томонидан тартибга солиш, бунда юқори нарх истеъмолчиларга талабларини 

қондиришини ва қуйи нарх ишлаб чиқарувчилар манфаатларига мос келишини 

таъминлаш. 

Юқорида келтириб ўтилган чора-тадбирларни жорий этиш маҳсулот 

таннархини пасайтириш ва иссиқхонада етиштирилаётган сабзавот 

 
 

Қишлоқ хўжалиги товар ишлаб 

чиқарувчилар:  

- Фермер хўжаликлари 

-Деҳқон хўжаликлари  

 

Ўзбекистон Республикаси 

Вазирлар Маҳкамаси 

маълумот 

М
аъ

л
у

м
о

т 

Деҳқон бозорлари 

Экспорт қилишга 

лизенция олган хусусий 

тадбиркорлар 

маълумот  

ЭКСПОРТ 

Ҳудудий бошқарув 

органлари 

(ҳокимликлар) 

Агрофирмалар ёки алоҳида  

фермер хўжаликлари 

маҳсулотлари ва умуман аграр соҳа рақобатбардошлигини ошириш имконини 

беради. 

